Flokksráðsfundur Vinstrihreyfingarinnar græns framboðs
Haldinn á Grand Hótel í Reykjavík 20.-21. Maí 2011

1. Katrín Jakobsdóttir formaður flokksráðs setti fund og kynnti umræður af málefnaþingum.
2. Steingrímur J. Sigfússon, formaður VG fór yfir stjórnmálaástandið.
3. Vinna starfshópa:
A. Umhverfismál með áherslu á auðlindamál og orkumál
B. Félagslegt réttlæti með áherslu á nýja húsnæðisstefnu
C. Kvenfrelsismál með áherslu á kynjaða hagstjórn
D. Utanríkismál með áherslu á málefni Norðurslóða
4. Kynning ályktana
A. Einar Ólafsson kynnir ályktun um hernaðaraðgerðir NATO í Líbýu. Leggur til 2 breytingar á ályktuninni: Að setningin „Þessar hernaðaraðgerðir hafa farið langt út fyrir ramma ályktunar Öryggisráðs Sameinuðu þjóðanna nr. 1973 frá 17. mars.“ falli út. Að setning bætist við í lok ályktunarinnar um að við fögnum þingsályktun sem væntanleg er frá Guðfríði Lilju Grétarsdóttur um úrsögn úr NATO. 
B. Jón Torfason kynnir ályktunina „Stuðningur við almenningssamgöngur“. 
C. Sigurbergur Árnason kynnir ályktunina „skipun nefndar sem endurskoði lög og skipulag VG.“ 
D. Jóhannes Ágústsson kynnir ályktunina „Áskorun VG til stjórnlagaráðs“. 
E. Jóhannes Ágústsson kynnir ályktunina „vegur lýðræðis er eini vegurinn til farsæli framtíðar
F. Jóhannes Ágústsson kynnir ályktunina „VG harmar hegðun þremenninganna“
G. Sigurbergur Árnason kynnir ályktunina „einarður stuðningur flokksráðs VG við ríkisstjórn vinstriflokkanna“
H. Sóley Tómasdóttir kynnir ályktun um stuðning við ríkisstjórnina. 
5. Almennar stjórnmálaumræður
6. Afgreiðsla ályktana:
A. Sigurbergur Árnason og Jóhannes Ágústsson fyrir hönd bæjarmálaráðs Hafnafjarðar fóru yfir breytingartillögur við ályktanir frá þeim. 
I. Tillöguflytjendur drógu til baka ályktanirnar „Áskorun VG til stjórnlagaráðs“ og  „VG harmar hegðun þremenninganna“.
II. Tillöguflytjendur gerðu eftirfarandi breytingartillögur við ályktunina „Skipun nefndar sem endurskoði lög og skipulag VG“:  
· Að „lög og“ falli út í titli ályktunarinnar og ályktuninni sjálfri. 
· Að bætt verði við á eftir „t.d.“ sveitarstjórnarfólks,  
· Að bætt verði við á eftir „svæðisfélaga“ flokksráðs, 
B.  „Ályktun um stuðning við ríkisstjórnina“ og þær breytingartillögur sem bárust við hana teknar til afgreiðslu.
I. Jón Torfason leggur til að orðið „eindregnum“ í fyrstu málsgrein verði fellt út. Samþykkt með 17 atkvæðum gegn 16. 
II. Lagt til að í orðinu „endurmótun“ verði skipt út fyrir „endurreisn“. Samþykkt samhljóða. 
III. Sóley Tómasdóttir leggur til að í bætt verði við í setningu í þriðju málsgrein „fyrstu skrefin hafa verið stigin í átt að kynjaðri hagstjórn“ en þá hljóðar setningin svo: Aukinna tekna hefur verið aflað með hækkun skatta á fjármagnstekjur, hagnað fyrirtækja og stóreignafólk, kolefnisskattur og breytt skattlagning umferðar hafa gert skattkerfið grænna, fyrstu skrefin hafa verið stigin í átt að kynjaðri hagstjórn, hlúð er að nýsköpun með skattaívilnunum og auðlindagjöld hafa verið og verða áfram aukin. Samþykkt samhljóða. 
IV. Þuríður Backman leggur til að eftir fyrstu setningu 4. málsgreinar komi ný setning „Í frumvarpi sem verður að lögum innan fárra daga er staða íslenskrar tungu fest í sessi og táknmál viðurkennt sem fyrsta tungumál heyrnarlausra og heyrnarskertra.„ Samþykkt samhljóða. 
V. Lagt til að í stað þess að segja að í umhverfismálum hafi „grettistaki verið lyft“ verði sagt „mikill árangur náðst“. Samþykkt með öllum atkvæðum gegn einu. 
VI. Þorleifur Gunnlaugsson leggur til að eftirfarandi klása í 5. málsgrein verði felld út: „Flokksráðsfundurinn fagnar nýgerðum kjarasamningum og sérstaklega bættum kjörum lágtekjuhópa. Mikill árangur í ríkisfjármálum á fyrri hluta kjörtímabilsins og það hvernig tekist hefur að draga úr hallarekstri ríkissjóðs gerir nú kleift að skila sambærilegum hækkunum til tekjulægstu hópa samfélagsins og um samdist í almennum kjarasamningum.“
VII. Sjöfn Ingólfsdóttir leggur til að í stað þess að fella klausuna út hljóði hún svo „Samningar hafa náðst á almennum vinnumarkaði með áherslu á bætt kjör láglaunahópa. Mikill árangur í ríkisfjármálum á fyrri hluta kjörtímabilsins og það hvernig tekist hefur að draga úr hallarekstri ríkissjóðs gerir nú kleift að skila sambærilegum hækkunum til tekjulægstu hópa samfélagsins og um samdist í almennum kjarasamningum“: Samþykkt samhljóða og því kom ekki til afgreiðslu á breytingartillögu Þorleifs.  
VIII. Jón Torfason leggur til að bætt verði inn í ályktunina setningunni „Fundurinn ítrekar andstöðu flokksins við aðild Íslands að ESB.“ Samþykkt með öllum atkvæðum gegn einu. 
Ályktunin, með samþykktum breytingartillögum, samþykkt með öllum greiddum atkvæðum gegn einu. 
C. Ályktun vegna hernaðaraðgerða NATO í Líbýu og þær breytingartillögur sem bárust við hana teknar til afgreiðslu.
I. Tillöguflytjandi lagði fram eftirfarandi breytingartillögu: 
· Að „dráp barna“ falli út.
· Að setningin „Þessar hernaðaraðgerðir hafa farið langt út fyrir ramma ályktunar Öryggisráðs Sameinuðu þjóðanna nr. 1973 frá 17. mars“ falli út. 
· Að við bætist setning í lokinn: Flokksráðið fagnar því að send hefur verið til allra alþingismanna tillaga til þingsályktunar um úrsögn Íslands úr NATO. 
Ályktunin, með framkomnum breytingartillögum, samþykkt samhljóða. 
D. Ályktun um skipan nefndar sem endurskoði lög og skipulag VG með framkomnum breytingartillögum tillöguflytjenda tekin til afgreiðslu. 
I. Breytingartillögurnar voru: Að „lög og“ falli út í titli ályktunarinnar og ályktuninni sjálfri. Að bætt verði við á eftir „t.d.“ sveitarstjórnarfólks,  Að bætt verði við á eftir „svæðisfélaga“ flokksráðs,. 
Ályktunin, með framkomnum breytingartillögum, samþykkt samhljóða. 
E. Ályktunin „Vegur lýðræðis er eini færi vegurinn til farsællar framtíðar“ með framkomnum breytingartillögum tekin til afgreiðslu. 
I. Lagt til að setningin „Alþingis- og sveitarstjórnarmenn þessir skulu því lúta lýðræðislegum leikreglum flokksins í öllu“ falli út, ellegar að orðinu lúta verði breytt í fara eftir. 
II. Lagt til að orðin „lýðræðislegt, eingöngu, allir og óskeikulli“ falli út. 
III. Lagt til að í stað orðsins „eru“ verði sagt „eiga að vera“. 
IV. Lagt til að greinargerð við ályktunina verði felld út. 
V. Fram kom frávísunartillaga. Hún var felld. 
Samþykkt samhljóða að upprunalegu ályktuninni ásamt öllum framkomnum breytingartillögum verði vísað áfram til nefndar um skipulag VG sem samþykkt var að stofna hér áðan. 
F. Ályktunin „Einarður stuðningur flokksráðs VG við ríkisstjórn vinstriflokkanna“ tekin til afgreiðslu. 
Ályktunin samþykkt með öllum greiddum atkvæðum gegn einu.
G. Ályktunin „Stuðningur við almenningssamgöngur“ tekin til afgreiðslu. 
I. Árni Þór Sigurðsson leggur fram eftirfarandi breytingartillögur: 
· Að í stað orðsins almannasamgöngur komi orðið almenningssamgöngur.
· Að í stað þess að standi „En það er nauðsynlegt“ standi „Nauðsynlegt er“. 
· Að í stað orðanna „byggi upp“ komi „tryggi“
· Að eftirfarandi setningu verði bætt við í lokinn: Flokksráð VG skorar á ríkisstjórnina að beita sér fyrir stórátaki til að efla almenningssamgöngur og hvetja til notkunar þeirra.
Ályktunin með framkomnum breytingartillögum samþykkt samhljóða.
[bookmark: _GoBack]Fundi slitið kl. 11.55.
